
243. zk.

2013ko abenduaren 23a, astelehena

EUSKAL HERRIKO AGINTARITZAREN ALDIZKARIA

2013/5555 (18/1)

BESTELAKO XEDAPENAK
GARAPENERAKO LANKIDETZAREN EUSKAL AGENTZIA

5555
EBAZPENA, 2013ko abenduaren 10ekoa, Garapenerako Lankidetzaren Euskal Agentziako zuzen-

dariarena, garapenerako lankidetzaren proiektuei laguntzak emateko dena, 2013. urterako.

Kanpo Harremanetarako idazkari nagusiaren 2013ko abuztuaren 30eko Ebazpenaren bidez 
(2013-09-02ko EHAA, 166. zk.), lankidetza-proiektuetarako laguntzak iragarri ziren, 2013. urte-
rako.

Focaden kargurako proiektuetarako laguntzak arautzen dituen otsailaren 27ko 34/2007 Dekre-
tuaren 23. artikuluan (2007-03-15eko EHAA, 53. zk.; dekretu hori uztailaren 23ko 390/2013 
Dekretuak aldatu zuen, eta 2013-07-29ko EHAAn argitaratu zen), Garapenerako Lankidetza-
ren Euskal Agentzia sortzen eta arautzen duen ekainaren 19ko 5/2008 Legearen 11.2 artikuluan 
(2008-07-10eko EHAA, 131. zk) eta Garapenerako Lankidetzaren Euskal Agentziaren Antolamendu 
eta Funtzionamendurako Erregelamendua onartzen duen martxoaren 23ko 95/2010 Dekretuaren 
11.1 artikuluan ezarritakoarekin bat etorriz, eta Garapenerako Lankidetzaren Euskal Agentziaren 
Kontseilu Errektoreak proposamenari oniritzia emanda (halaxe jasota baitago 2013ko abenduaren 
4ko bilkuraren aktan), hau

EBAZTEN DUT:

Lehenengoa.– Kanpo Harremanetarako idazkari nagusiaren 2013ko ekainaren 30eko Ebazpe-
naren bidez iragarritako laguntzak ematea, ebazpen honen I. eranskinean jasotako erakundeei, 
bertan zehaztutako zenbatekoan eta eran.

Bigarrena.– II. eranskinean ageri diren erakundeei eskabideak ezestea, bertan zehaztutako 
arrazoiak direla-eta.

Hirugarrena.– Ebazpen hau Euskal Herriko Agintaritzaren Aldizkarian argitaratzeko agintzea, 
jende guztia jakinaren gainean egon dadin.

Laugarrena.– Ebazpen honetan ez da amaitzen administrazio-bidea, eta Garapenerako Lanki-
detzaren Euskal Agentziako lehendakariari gora jotzeko errekurtsoa aurkeztu ahal zaio, hain justu 
ere hilabeteko epean, ebazpena Euskal Herriko Agintaritzaren Aldizkarian argitaratu eta hurrengo 
egunetik aurrera. Gora jotzeko errekurtsoa aurkeztu zenetik hiru hilabete igaro eta ebazpenik ez 
bada eman, ezetsi egin dela ulertu ahal izango da, eta administrazioarekiko auzietarako bidea 
irekita egongo da.

Vitoria-Gasteiz, 2013ko abenduaren 10a.

Garapenerako Lankidetzaren Euskal Agentziako zuzendaria,
PAUL ORTEGA ETCHEVERRY.

